
Shri Hayavadana Prapatti

శ్రీహయవదనప్రపత్తిః  

స్ఫటికాచలసన్నిభదివ్యతనుం కటకధ్వనిభాషితసామగిరమ్ ।
ఇహ ఘోటకవక్త్రమహం  కలయే ఘటయేతి శుభం ఘటితాఞ్జలినా  ॥ ౧॥
తటినీజనితారణదివ్యపదం హఠయోగిభిరీక్షిత సత్యమిదమ్ ।
ఇహ ఘోటికవక్త్రతయాఽభ్యుదితం  ప్రతిభాతుమహః  ప్రవిశత్  హృది నః ॥౨॥
హయశీర్షకనామకదివ్యతరుః  భవసాగరతారణభవ్యతరిః ।
సుకృతాద్ధి సతామిహ సఞ్జనితం  సకలం త్విహ నః కరసంస్థఫలమ్  ॥ ౩॥
ఇహ మానుషజన్మ సుదుర్లభతాం  అవబుద్ధ్య  జనేరపి సార్థకతామ్  ।
భవసాగరతారణ భవ్యతరిం భజతాదాదరతో హయశీర్షవిభుమ్  ॥ ౪॥
భవదుద్ధరణాయ  కృపాజలధిః హయశీర్ష ఏష మతిం హి దధౌ ।
అత ఏవ గురోరిహ సత్కృపయా హయశీర్ష ఏవ ఇహావిరభూత్ ॥ ౫॥
ఇతి తిరుమల రఙ్గనాథశర్మణా  ప్రణీతా  శ్రీహయవదనప్రపత్తిః    సమాప్తా ।

